
Uddanda Shastri’s Kokila Sandesha

ಕೋಕಿಲಸಂದೇಶಃ ಉದ್ದಂಡಶಾಸ್ತ್ರಿವಿರಚಿತಃ

ಪೂರ್ವಭಾಗಃ
ಸೌಧೇ ತುಂಗೇ ಸಹ ದಯಿತಯಾ ಕೋಽಪಿ ಸಂಕ್ರೀಡಮಾನಃ
ಪ್ರಾಪ ಸ್ವಾಪಂ ಪರಮಪುರುಷಃ ಶೇಷಭೋಗೇ ಶ್ರಿಯೇವ .

ಚಿತ್ರಾ ದೈವೀ ಗತಿರಿಯಮಸೌ ಶೈಲಜಾಮಂಡಿತಾಯಾಂ
ಕಾಂಚ್ಯಾಂ ಕಂಪಾತಟಭುವಿ ತಯಾನನ್ವಿತೋ ಬುಧ್ಯತೇ ಸ್ಮ .. 1..
ತ್ವಾಮಾನಿನ್ಯುಃ ಸುಭಗ ಶಯಿತಂ ಲೀಲಯಾ ನೀಲಕೇಶ್ಯೋ
ದ್ರಷ್ಟುಂ ದೇವಂ ವರುಣಪುರತಃ ಸಂಪತಂತ್ಯೋ ವಿಮಾನೈಃ .
ಅತ್ರಾಮುಂಚನ್ನಪಿ ಭಗವತೀಕಿಂಕರೋಕ್ತ್ಯಾ ಸಶಂಕಾಃ
ಶುಶ್ರಾವೇತ್ಥಂ ಸ ಪುನರವಪುಸ್ಸಂಗ್ರಹಾಂ ವ್ಯೋಮ್ನಿ ವಾಣೀಂ .. 2..

ಕ್ಷೇತ್ರೇ ಚಾಸ್ಮಿನ್ ಸಕಲವಿಪದಾಂ ಭಂಜನೇ ಪಂಚ ಮಾಸಾ-
ನಾಸೀಥಾಶ್ಚೇತ್ ಪ್ರಿಯಜನವಿಯೋಗಾರ್ತಿರೂರ್ಧ್ವಂ ನ ತೇ ಸ್ಯಾತ್ .

ಆಕರ್ಣ್ಯೇಮಾಂ ಪುನರಿತಿ ತಥಾ ಸೈಷ ಚಕ್ರೇ ನಿವಾಸಂ
ಕ್ಲೇಶೋ ಭೂಯಾನಪಿ ಬಹುಮತಃ ಶ್ಲಾಘ್ಯತೇ ಚೇದುದರ್ಕಃ .. 3..
ತತ್ರ ದ್ವಿತ್ರಾನ್ ಪ್ರಿಯಸಹಚರೀವಿಪ್ರಯೋಗಾತಿದೀರ್ಘಾನ್
ಕಾಮಾರ್ತೋಽಯಂ ಶಿವಶಿವ ಸಮುಲ್ಲಂಘ್ಯ ಮಾಸಾನ್ ಕಥಂಚಿತ್ .

ಚೈತ್ರಾರಂಭೇ ಸಮುದಿತಮಧುಶ್ರೀಕಟಾಕ್ಷಾಭಿರಾಮಂ
ಚೂತಾಂಕೂರಾಸ್ವದನರಸಿಕಂ ಕೋಕಿಲಂ ಸಂದದರ್ಶ .. 4..

ತಂ ಕೂಜಂತಂ ಕಲಮಧುರಯಾ ಪಂಚಮಸ್ವಾನಭಂಗ್ಯಾ
ಕಾಂತಾಲಾಪಸ್ಮರಣವಿವಶಃ ಕಿಂಚಿದಾರಾದುಪೇತ್ಯ .
ದತ್ವಾ ನೇತ್ರಾಂಜಲಿಪುಟಭೃತೈರರ್ಘ್ಯಮಶ್ರುಪ್ರವಾಹೈ-
ರ್ಜಾತಾಶ್ವಾಸಃ ಸ್ಫುಟಮಿತಿ ಗಿರಾ ಶ್ರಾವ್ಯಯಾ ಸಂದಿದೇಶ .. 5..

ಅತ್ರಾಯಾಹಿ ಪ್ರಿಯಸಖ ನನು ಸ್ವಾಗತಂ ಪಶ್ಯ ಪಾರ್ಶ್ವೇ
ಪ್ರತ್ಯಗ್ರೋದ್ಯನ್ಮಧುರಸಕಣಸ್ವೇದಿನೀಂ ಚೂತವಲ್ಲೀಂ .

ತ್ವತ್ಸಂಪರ್ಕಂ ಸುಭಗ ನಿಯತಂ ಕಾಂಕ್ಷತೇಽಸೌ ವಿಲೋಲಾ
ಲೋಲಂಬಾಕ್ಷೀ ಚಲಕಿಸಲಯೈರಾಹ್ವಯಂತೀ ಸರಾಗಾ .. 6..

ಅಂತಸ್ತೋಷಂ ಮಮ ವಿತನುಷೇ ಹಂತ ಜಾನೇ ಭವಂತಂ

ಸ್ಕಂಧಾವಾರಪ್ರಥಮಸುಭಟಂ ಪಂಚಬಾಣಸ್ಯ ರಾಜ್ಞಃ .
ಕೂಜಾವ್ಯಾಜಾದ್ಧಿತಮುಪದಿಶನ್ ಕೋಕಿಲಾವ್ಯಾಜಬಂಧೋ
ಕಾಂತೈಃ ಸಾಕಂ ನನು ಘಟಯಸೇ ಕಾಮಿನೀರ್ಮಾನಭಾಜಃ .. 7..
ವಾಚಾಲಂ ಮಾ ಪರಭೃತ ಕೃಥಾ ಮಾಂ ಪ್ರಿಯಾವಿಪ್ರಯುಕ್ತಂ
ಪ್ರಾಯಃ ಪ್ರಾಪ್ತಂ ಪ್ರಣಯವಚನಂ ತ್ವಾದೃಶೇ ಮಾದೃಶಾನಾಂ .

ಕಿಂಚಿಲ್ಲೀನಾಂ ಕಿಸಲಯಪುಟೇ ಕೋಕಿಲಾಮಾಕುಲಾತ್ಮಾ
ತ್ವಂ ಚಾಪಶ್ಯನ್ ಬತ ವಿರಹಿಣಾಂಯೇನ ಜಾನಾಸಿ ತಾಪಂ .. 8..

ಯಾವತ್ಕಾಲಂ ಮಹಿತಪತಗಾಧೀಶ ಕಾರ್ಯೇ ನಿಯೋಕ್ತುಂ
ಸಂಕೋಚಂ ಮೇ ವ್ರಜತಿ ರಸನಾ ಸಂದಿದಿಕ್ಷೋರ್ಮೃಗಾಕ್ಷ್ಯಾಃ .
ತಾವತ್ಕಾಲಂ ತವ ಚ ಹೃದಯಂ ತಾಂತಿಮೇತೀತಿ ಶಂಕೇ
ದೀನಾಪನ್ನಪ್ರಣಯಘಟನೇ ದೀರ್ಘಸೂತ್ರೇತರಸ್ಯ .. 9..
ಸಂದೇಶಂ ಮೇ ನಯ ಖಗಪತೇ ಸಾಧಯ ಭ್ರಾತೃಕೃತ್ಯಂ
ಸಂತಾಪಾರ್ತಾಂ ಸುವಚನ ಸಮಾಶ್ವಾಸಯ ಪ್ರೇಯಸೀಂ ಮೇ .

ಕಾಂತೋದಂತಃ ಸುಹೃದುಪನತೋ ವಿಪಯೋಗಾರ್ದಿತಾನಾಂ
ಪ್ರಾಯಃ ಸ್ತ್ರೀಣಾಂ ಭವತಿ ಕಿಮಪಿ ಪ್ರಾಣಸಂಧಾರಣಾಯ .. 10..

ಗಂತವ್ಯಸ್ತೇ ತ್ರಿದಿವವಿಜಯೀ ಮಂಗಲಾಗ್ರೇಣ ದೇಶಃ
ಪ್ರಾಪ್ತಃ ಖ್ಯಾತಿಂ ವಿಹಿತತಪಸಃ ಪ್ರಾಗ್ಜಯಂತಸ್ಯ ನಾಮ್ನಾ .
ಪಾರೇ ಚೂರ್ಣ್ಯಾಃ ಪರಿಸರಸಮಾಸೀನಗೋವಿಂದವಕ್ಷೋ-
ಲಕ್ಷ್ಮೀವೀಕ್ಷಾವಿವಲನಸುಧಾಶೀತಲಃ ಕೇರಲೇಷು .. 11..

ತತ್ರ ದ್ರಕ್ಷ್ಯಸ್ಯಖಿಲಮಹಿಲಾಮೌಲಿಮಾಲಾಯಮಾನಾಂ
ಬಾಲಾಮೇನಾಂ ನಿಯತಮಧುನಾ ಮದ್ವಿಯೋಗೇನ ದೀನಾಂ .

ಕಲ್ಯಾಣೀ ಸಾ ಕನಕಕದಲೀಕಂದಲೀಕೋಮಲಾಂಗೀ
ಕಂದರ್ಪಾಗ್ನಿಂ ಕಥಮಿವ ಕುಕೂಲಾಗ್ನಿಕಲ್ಪಂ ಸಹೇತ .. 12..

ಅಧ್ವಾನಂ ತೇ ಹಿತಮುಪದಿಶಾಮ್ಯಶ್ರಮೇಣೈವ ಗಂತುಂ
ಸ್ನಿಗ್ಧಚ್ಛಾಯೈಸ್ತರುಭಿರಭಿತಃ ಶಾಂತಘರ್ಮಪ್ರಚಾರಂ .

ಸಂಸ್ಕರ್ತಾಸಿ ಧ್ರುವಮುಪಗತೋ ಯತ್ರ ಪತ್ರೀಂದ್ರ ತೇಷಾ-
ಮುದ್ದಾಮಾನಾಮಪಿ ನವನವೋದ್ಯಾನಲೀಲಾಯಿತಾನಾಂ .. 13..

ಶ್ರೀಕಾಮಾಕ್ಷ್ಯಾ ವಿನತಮಮರೈರುತ್ಸವಂ ಫಾಲ್ಗುನಾಖ್ಯಂ
ದೃಷ್ಟ್ವಾ ಯಾಂತ್ಯಃ ಸ್ವಭವನಮುಪಾರೂಢನಾನಾವಿಮಾನಾಃ .
ತ್ವತ್ಸಁಲ್ಲಾಪಶ್ರವಣತರಲಾಃ ಪಶ್ಚಿಮಾಂಭೋಧಿವೇಲಾ-
ಪರ್ಯಂತಂ ತೇ ವರುಣನಗರೀಮಂಜುವಾಚಃ ಸಹಾಯಾಃ .. 14..

ಆಕರ್ಷಂತಃ ಪ್ರತಿನವಲತಾಪುಷ್ಪಗಂಧೋಪಹಾರಾ-
ನಾಸಿಂಚಂತಃ ಸರಣಿಮಭಿತಃ ಶೀತಲೈಃ ಶೀಥುಲೇಶೈಃ .
ಭೃಂಗೀನಾದೈರ್ಮಧುರಮಧುರಂ ವ್ಯಾಹರಂತೋ ವಲಂತೇ
ಕಂಪಾಕೂಲೋಪವನಪವನಾ ಬಂಧವಸ್ತೇಽನುಕೂಲಾಃ .. 15..
ವಂದಸ್ವಾರಾತ್ ಪ್ರಿಯಸಖ ಪುನರ್ದರ್ಶನಾಯಾತ್ರ ಶೌರೇಃ
ಕಾಂಚೀಭರ್ತುಃ ಕರಿಗಿರಿತಟೇ ಪುಣ್ಯಮೇನಂ ವಿಮಾನಂ .

ಆಧತ್ತೇ ಯತ್ ಕನಕವಲಭೀನೀಡಲೀನೈಃ ಕಪೋತೈ-
ರದ್ಯಾಪ್ಯಂಭೋರುಹಭವಮಖಾಲಗ್ನಧೂಮಾಭಿಶಂಕಾಂ .. 16..

ಪೀಠೇಷ್ವಷ್ಟಾದಶಸು ಮಹಿತಂ ಕಾಮಪೀಠಂ ಭಜೇಥಾಃ
ಪಾರೇಕಂಪಂ ಸ್ವಯಮಿಹ ಪರಾ ದೇವತಾ ಸನ್ನಿಧತ್ತೇ .

ಸಭ್ರೂಚಾಪಂ ನಯನಜಲದಂ ಪ್ರಾಪ್ಯ ಯಸ್ಯಾಃ ಕೃಪಾಪಂ
ತುಂಡೀರಕ್ಷ್ಮಾ ಸುಲಭಕವಿತಾಸಸ್ಯವೃದ್ಧಿಃ ಸಮಿಂಧೇ .. 17..

ಉಡ್ಡೀಯಾಸ್ಮಾದ್ ಬಕುಲಸರಸಾತ್ ಸ ತ್ವಮುದ್ಯಾನದೇಶಾತ್
ಪ್ರಾದಕ್ಷಿಣ್ಯಾದ್ ವ್ರಜ ಪರಿಸರೇ ಪುಣ್ಯಮೇಕಾಮ್ರವೃಕ್ಷಂ .

ಮೂಲೇಯಸ್ಯ ಪ್ರಕೃತಿಸುಭಗೇ ಮುಕ್ತಕೈಲಾಸಲೋಭೋ
ದೇವಃ ಸಾಕ್ಷಾದ್ವಸತಿ ವಲಯಾಂಕಾಹ್ವಯಶ್ಚಂದ್ರಚೂಡಃ .. 18..
ದೃಷ್ಟ್ವಾ ಶಂಭುಂ ಗಗನಸರಣಾವುಜ್ಜಿಹಾನೇ ತ್ವಯಿ ದ್ರಾಕ್
ಪಕ್ಷದ್ವಂದ್ವವ್ಯಜನಪವನೋಚ್ಚಾಲಿತಾಭ್ಯೋ ಲತಾಭ್ಯಃ .
ಉತ್ಥಾಸ್ಯಂತಿ ಭ್ರಮರತರುಣಾಃ ಸಿಕ್ತದೇಹಾ ಮರಂದೈ-
ರುದ್ಯಾನಶ್ರೀಪ್ರಹಿತಸಜಲಾಪಾಂಗಭಂಗಾನುಕಾರಾಃ .. 19..
ಸ್ಪಷ್ಟಾಲಕ್ಷ್ಯಸ್ತ್ವಯಿ ಪಿಕ ಸಮಾಲಂಬಮಾನೇಽಮ್ಬರಾಂತಂ
ಕಾಂಚೀದೇಶಃ ಕಿಮಪಿ ವಸುಧಾಂ ಭೂಷಯನ್ ಗೌರವೇಣ .

ತತ್ಸೌಂದರ್ಯಾಪಹೃತಹೃದಯೋಮಾ ವಿಲಂಬಸ್ವ ಗಂತುಂ
ಬಂಧುತ್ರಾಣಾದ್ ಬಹುಮತಿಪದಂ ನಾಪರಂ ತ್ವದ್ವಿಧಾನಾಂ .. 20..

ಆಶಾಂ ಪಾಶಾಯುಧತಿಲಕಿತಾಮಾಶ್ರಯನ್ನಾತ್ತವೇಗಃ
ಕೂಲೋನ್ಮೀಲತ್ಕ್ರಮುಕಕುಹಲೀಚಾಮರಾಂದೋಲಿತೋರ್ಮಿಂ .

ದ್ರಕ್ಷ್ಯಸ್ಯಗ್ರೇ ವಿಕಚಕಮಲೋದ್ಗಂಧಿಮಾಧ್ವೀಕಪಾನಾತ್
ಕ್ಷೀಬಕ್ಷೀಬಭ್ರಮರತರುಣೀಸೇವಿತಾಂ ಕ್ಷೀರಸಿಂಧುಂ .. 21..

ಪಕ್ಷೋದ್ಯೌತೈಃ ಪತಗ ಪುರಜಿತ್ಕಂಧರಾಕಾಂಡನೀಲೈ-
ರ್ವ್ಯಾಪ್ತಾಭೋಗಾ ವಿಸೃಮರತರೈರ್ವ್ಯೋಮ ಸೀಮಂತಯಂತೀ .

ಸುವ್ಯಕ್ತಂ ತೇ ಗಮನಸರಣಿಃ ಸೂತ್ರಯೇದೂರ್ಧ್ವಮಸ್ಯಾಃ
ಸಿಂಧುಸ್ನೇಹೋಪಗತಯಮುನಾವೇಣಿವೀಥೀವಿಲಾಸಂ .. 22..

ಚೂತೇ ಚೂತೇ ಕುಸುಮಕಲಿಕಾಂ ತ್ವಾಂ ಚ ದೃಷ್ಟ್ವಾ ಸಮೇತಂ
ಬಾಲಾಶೋಕಾಹನನಮರುಣೈರಂಘ್ರಿಭಿಸ್ತನ್ವತೀನಾಂ .

ತನ್ವಂಗೀನಾಂ ಶ್ರವಣಸುಭಗೈರ್ನೂಪುರಾಣಾಂ ವಿರಾವೈ-
ರ್ವಾಚಾಲಾಃ ಸ್ಯುರ್ನಿಯತಮಭಿತಃ ಕೂಲಮಾರಾಮಸೀಮಾಃ .. 23..
ಸ್ನಾತೋತ್ತೀರ್ಣಾಃ ಸಜಲಕಣಿಕಾಸುಂದರೋರೋಜಕುಂಭಾಃ
ಶ್ಯಾಮಾಪಂಕೈಃ ಶುಭಪರಿಮಲೈಃ ಸ್ಪೃಷ್ಟಮಾಂಗಲ್ಯಭೂಷಾಃ .
ತೀರೇ ತಸ್ಯಾ ದ್ರಮಿಡಸುದೃಶೋ ದರ್ಶನೀಯಾ ವಿಲೋಕ್ಯ
ಪ್ರಾಯೋ ಭಾವೀ ಕ್ಷಣಮಿವ ಸಖೇ ಗಚ್ಛತಸ್ತೇ ವಿಲಂಬಃ .. 24..
ಧೂಮಸ್ತೋಮೈಃ ಸವನಜನಿತೈರ್ಧೂಸರೋಪಾಂತವೃಕ್ಷಾಃ
ಪ್ರೌಢಶ್ಲಾಘ್ಯೈರ್ಮುಖರಿತಮಠಾಃ ಪಾವನೈರ್ಬ್ರಹ್ಮಘೋಷೈಃ .

ಕಾಲೇ ತಸ್ಮಿನ್ ಕರಧೃತಗಲನ್ನೀವಯೋ ವಾರಕಾಂತಾಃ

ಸಂಪದ್ಗ್ರಾಮಂಯದಿ ನ ಭಜಸೇ ಜನ್ಮನಾ ಕಿಂ ಭೃತೇನ .. 50..

ಸೌಧೈಸ್ತುಂಗೈರ್ಹಸದಿವ ಸುಧಾಕ್ಷಾಲಿತೈ ರಾಜತಾದ್ರಿಂ
ತೇಜೋರಾಶೇಃ ಪ್ರವಿಶ ಭವನಂ ಧೂರ್ಜಟೇರೂರ್ಜಿತಂ ತತ್ .

ಪಾರ್ಶ್ವೇ ಪಾರ್ಶ್ವೇ ಪರಿಚಿತನಮಸ್ಕಾರಜಾತಶ್ರಮಾಣಾಂ
ಕ್ಷ್ಮಾದೇವಾನಾಂ ಕ್ಷಣಮನುಭವಂಸ್ತಾಲವೃಂತಸ್ಯ ಲೀಲಾಂ .. 51..

ಉತ್ಕೀರ್ಣಾನಾಂ ಕನಕವಲಭೀಷೂದ್ಗತೋ ವಿಷ್ಕಿರಾಣಾಂ
ತ್ಯಕ್ತಾಶಂಕಂ ಪ್ರಣಮ ಗಿರಿಶಂ ಧ್ಯಾನನಿಷ್ಕಂಪಗಾತ್ರಃ .
ಕಂಠಚ್ಛಾಯಾ ಪ್ರತಿಫಲತಿ ಕಿಂ ಭರ್ತುರಿತ್ಯದ್ರಿಪುತ್ರ್ಯಾ
ನಿಧ್ಯಾತಃ ಸನ್ ಕುತುಕನಿಭೃತೈರ್ನೇತ್ರಪಾತೈಃ ಪವಿತ್ರೈಃ .. 52..
ಶ್ರೀನಂದಿಭ್ರೂನಿಯಮಿತಮಿಥೋರೋಧಮಾಬದ್ಧಸೇವಾನ್
ಬ್ರಹ್ಮೇಂದ್ರಾದ್ಯಾನ್ ಕ್ವಚನ ವಿಬುಧಾನ್ ಸಾದರಂ ವೀಕ್ಷಮಾಣಃ .
ಗಾಯಂತೀನಾಂ ಕ್ವಚಿದಪಿ ಸಖೇ ಕೋಮಲಾನ್ ಕಿನ್ನರೀಣಾಂ
ವೀಣಾರಾವಾನುಪಶೃಣು ಭವತ್ಕೂಜಿತೇನಾವಿಶಿಷ್ಟಾನ್ .. 53..

ದಿವ್ಯೈಶ್ವರ್ಯಂ ದಿಶಸಿ ಭಜತಾಂ ವರ್ತಸೇ ಭಿಕ್ಷಮಾಣೋ
ಗೌರೀಮಂಕೇ ವಹಸಿ ಭಸಿತಂ ಪಂಚಬಾಣಂ ಚಕರ್ಥ .

ಕೃತ್ಸ್ನಂ ವ್ಯಾಪ್ಯ ಸ್ಫುರಸಿ ಭುವನಂ ಮೃಗ್ಯಸೇ ಚಾಗಮಾಂತೈಃ
ಕಸ್ತೇ ತತ್ತ್ವಂ ಪ್ರಭವತಿ ಪರಿಚ್ಛೇತ್ತುಮಾಶ್ಚರ್ಯಸಿಂಧೋ .. 54..

ಇತ್ಥಂ ಸ್ತುತ್ವಾ ಬಹಿರುಪವನೋಪಾಂತಮಾಕಂದಶೃಂಗೇ
ಯಾವದ್ಭಾನುರ್ವ್ರಜತಿ ಚರಮಂ ಭೂಧರಂ ತಾವದಾಸ್ಸ್ವ .

ದ್ರಕ್ಷ್ಯಸ್ಯನ್ವಕ್ಸಫಲನಯನಂ ತಾಂಡವಾನೀಂದುಮೌಲೇ-
ರ್ಲಾಸ್ಯಕ್ರೀಡಾಲಲಿತಗಿರಿಜಾಪಾಂಗಸಂಭಾವಿತಾನಿ .. 55..

ತಸ್ಮಿನ್ ಕಾಲೇ ಬಲಿಮಹಜುಷಾಂ ವಾರವಾಮಾಲಕಾನಾಂ
ಸ್ಥಾಲೀಚಕ್ರೇ ಸ್ತನತಟಧೃತೇ ಸಾನುರಾಗೇ ಹೃದೀವ .

ಬಿಂಬವ್ಯಾಜಾದ್ವಿಶತಿ ಭವತಿ ಸ್ಯಾದಮುಷ್ಯೇತಿ ಶಂಕೇ
ಸ್ಪಷ್ಟಾಂಕಸ್ಯ ಕ್ಷಣಮುದಯಗಸ್ಯೇಂದುಬಿಂಬಸ್ಯ ಲಕ್ಷ್ಮೀಃ .. 56..
ವಿಷ್ವಕ್ಕೀರ್ಣೈರಿವ ಪಶುಪತೇಃ ಕಂಧರಾಕಾಂತಿಪುಂಜೈ-
ರ್ವೀತಾಲೋಕೇ ಜಗತಿ ತಿಮಿರೈರ್ವ್ಯೋಮನೀಲಾಬ್ಜಭೃಂಗೈಃ .
ವಿಶ್ರಾಂತಃ ಸನ್ ಕ್ವಚನ ವಿಪುಲೇ ವೃಕ್ಷಶಾಖಾಕುಟುಂಬೇ
ತಾಂ ತತ್ರೈವ ಕ್ಷಪಯ ರಜನೀಂ ಶ್ರಾಂತವಿಸ್ರಸ್ತಪಕ್ಷಃ .. 57..
ವೇಲಾವಾತಾಶ್ಚರಮಜಲಧೇರ್ವೀಚಿಮಾಂದೋಲಯಂತಃ
ಸ್ತೋಕೋನ್ನಿದ್ರೈಃ ಕುಮುದಮುಕುಲೈಃ ಪೀತಮುಕ್ತಾಃ ಸರಸ್ಸು .
ಸ್ವೇದಾಂಕೂರಾನ್ ಸುರತಜನಿತಾನ್ ಸುಭ್ರುವಾಂ ಚೋರಯಂತಃ
ಸೇವಿಷ್ಯಂತೇ ನಿಶಿ ಪರಭೃತ ತ್ವಾಂ ಸುಖೇನ ಪ್ರಸುಪ್ತಂ .. 58..

ಪ್ರಾಪ್ತೋನ್ಮೇಷೇ ಪ್ರಥಮಶಿಖರಿಪ್ರಸ್ಥದಾವಾಗ್ನಿಕಲ್ಪೇ
ಬಾಲಾಶೋಕಸ್ತಬಕರುಚಿರೇ ಭಾನವೀಯೇ ಮಯೂಖೇ .

ಪ್ರಸ್ಥಾತುಂ ತ್ವಂ ಪುನರಪಿ ಸಖೇ ಪ್ರಕ್ರಮೇಥಾಃ ಪ್ರಭಾತೇ
ಸ್ವಾತ್ಮಕ್ಲೇಶಃ ಸುಹೃದುಪಕೃತೌ ತ್ವಾದೃಶಾನಾಂ ಸುಖಾಯ .. 59..

ಪದ್ಮೋಪಾಂತಾದುಷಸಿ ರಮಣೇ ಪ್ರಾಪ್ನುವತ್ಯೇವ ಪಾರ್ಶ್ವಂ
ಮಧ್ಯೇ ಮಾರಜ್ವರಪರವಶಾಂ ವೀಕ್ಷಮಾಣೋ ರಥಾಂಗೀಂ .

ದೂರಂ ಪ್ರಾಪ್ತೇ ಮಯಿ ವಿಧಿವಶಾದ್ದೂಯಮಾನಾಂ ಸಖೀಂ ತೇ
ಸ್ಮಾರಂ ಸ್ಮಾರಂ ದ್ವಿಗುಣಗಮನೋತ್ಸಾಹ ಏವ ಧ್ರುವಂ ಸ್ಯಾಃ .. 60..
ದೃಷ್ಟ್ವಾ ದೇವಂ ಪರಿಸರಜುಷಂ ಶಂಬರೇ ಬಾಲಕೃಷ್ಣಂ
ಲೋಪಾಮುದ್ರಾಸಖತಿಲಕಿತಂ ದಿಙ್ಮುಖಂ ಭೂಷಯಿಷ್ಯನ್ .

ಕೋಲಾನೇಲಾವನಸುರಭಿಲಾನ್ಯಾಹಿಯತ್ರ ಪ್ರಥಂತೇ
ವೇಲಾತೀತಪ್ರಥಿತವಚಸಃ ಶಂಕರಾದ್ಯಾಃ ಕವೀಂದ್ರಾಃ .. 61..
ಉನ್ಮಜ್ಜದ್ಭಿಃ ಪುನರಿವ ಜವಾತ್ ಪಕ್ಷವದ್ಭಿರ್ಗಿರೀಂದ್ರೈ-

ರ್ವೃಂದೈರ್ನಾವಾಂ ಭುಜಪಟಲಿಕೋಡ್ಡಾಮರೈರ್ಗಾಹ್ಯಮಾನಂ .

ಲಕ್ಷ್ಮೀಜಾನೇಃ ಶಯನಸದನಂ ಪುಷ್ಪವಾಟಂ ಪುರಾರೇಃ
ಪಾಕಸ್ಥಾನಂ ನಿಖಿಲಮರುತಾಂ ಪಶ್ಯ ವಾರಾನ್ನಿಧಾನಂ .. 62..

ಮುಕ್ತಾಜಾಲೈರ್ಧವಲಪುಲಿನಂ ವೀಚಿಮಾಲಾವಿಕೀರ್ಣೈಃ
ಕೂಲಾಧ್ವಾನಂ ಕುಸುಮಿತತರುಸ್ನಿಗ್ಧಮಾಲಂಬಮಾನಃ .
ದೇಶಾದ್ದೇಶಂ ವ್ರಜಸಿ ಕುತುಕೋತ್ತಾನಮುಗ್ಧಾನನಾನಾಂ
ವಾಮಾಕ್ಷೀಣಾಂ ನಯನಚುಲಕೈಃ ಸಾದರಂ ಪೀಯಮಾನಃ .. 63..
ಕುರ್ಯಾತ್ ಪ್ರೀತಿಂ ತವ ನಯನಯೋಃ ಕುಕ್ಕುಟಕ್ರೋಡನಾಮ
ಪ್ರಾಸಾದಾಗ್ರೋಲ್ಲಿಖಿತಗಗನಂ ಪತ್ತನಂ ತತ್ ಪ್ರತೀತಂ .

ಯದ್ದೋರ್ವೀರ್ಯದ್ರಢಿಮಕರದೀಭೂತರಾಜನ್ಯವೀರಾಃ
ಶೂರಾಗ್ರಣ್ಯಃ ಶಿಖರಿಜಲಧಿಸ್ವಾಮಿನಃ ಪಾಲಯಂತಿ .. 64..

ಗೇಹೇ ಗೇಹೇ ನವನವಸುಧಾಕ್ಷಾಲಿತಂಯತ್ರ ಸೌಧಂ
ಸೌಧೇ ಸೌಧೇ ಸುರಭಿಕುಸುಮೈಃ ಕಲ್ಪಿತಂ ಕೇಲಿತಲ್ಪಂ .

ತಲ್ಪೇ ತಲ್ಪೇ ರಸಪರವಶಂ ಕಾಮಿನೀಕಾಂತಯುಗ್ಮಂ
ಯುಗ್ಮೇ ಯುಗ್ಮೇ ಸ ಖಲು ವಿಹರನ್ ವಿಶ್ವವೀರೋ ಮನೋಭೂಃ .. 65..
ವ್ಯರ್ಥಂ ಕರ್ಣೇ ನವಕುವಲಯಂ ವಿದ್ಯಮಾನೇ ಕಟಾಕ್ಷೇ
ಭಾರೋ ಹಾರಃ ಸ್ತನಕಲಶಯೋರ್ಭಾಸುರೇ ಮಂದಹಾಸೇ .

ಯತ್ರ ಸ್ನಿಗ್ಧೇಷ್ವಪಿ ಕಚಭರೇಷ್ವೇಣಶಾಬೇಕ್ಷಣಾನಾಂ
ಮಾದ್ಯದ್ಭೃಂಗೇ ಸತಿ ಪರಿಮಲೇ ಮಂಗಲಾಯ ಪ್ರಸೂನಂ .. 66..

ಯತ್ರ ಜ್ಞಾತ್ವಾ ಕೃತನಿಲಯನಾಮಿಂದಿರಾಮಾತ್ಮಕನ್ಯಾಂ
ಮನ್ಯೇ ಸ್ನೇಹಾಕುಲಿತಹೃದಯೋ ವಾಹಿನೀನಾಂ ವಿವೋಢಾ .

ತತ್ತದ್ದ್ವೀಪಾಂತರಶತಸಮಾನೀತರತ್ನೌಘಪೂರ್ಣಂ
ನೌಕಾಜಾಲಂ ಮುಹುರುಪಹರನ್ ವೀಚಿಭಿಃ ಶ್ಲಿಷ್ಯತೀವ .. 67..

ತತ್ಸೌಧಾಗ್ರೇಷ್ವರುಣದೃಷದಾಂ ಸಾಂದ್ರಸಿಂದೂರಕಲ್ಪಂ
ತೇಜಃಪುಂಜಂ ಕಿಸಲಯಧಿಯಾ ಚರ್ವಿತುಂ ಮಾರಭೇಥಾಃ .
ದೃಷ್ಟ್ವಾ ವಾತಾಯನವಿನಿಹಿತೈರ್ಲೋಚನಾಬ್ಜೈಸ್ತರುಣ್ಯೋ
ವಲ್ಗದ್ವಕ್ಷೋರುಹಮುಪಚಿತೈರ್ಹಸ್ತತಾಲೈರ್ಹಸೇಯುಃ .. 68..
ಕೃಷ್ಟ್ವಾ ದೃಷ್ಟಿಂ ಕಥಮಪಿ ತತಃ ಕೌತುಕಾನಾಂ ನಿದಾನಾ-
ದುಡ್ಡೀಯೇಥಾಃ ಪಥಿ ವಿಟಪಿನಾಂ ಪುಷ್ಪಮಾಧ್ವೀಂ ಲಿಹಾನಃ .
ಹಾರಂ ಹಾರಂ ಮದನಪೃತನಾಕಾಹಲೈಃ ಕಂಠನಾದೈ-
ರುತ್ಕಂಠಾನಾಂ ಜನಪದಮೃಗೀಲೋಚನಾನಾಂ ಮನಾಂಸಿ .. 69..

ಬ್ರಹ್ಮಾಭ್ಯಾಸಪ್ರಶಮಿತಕಲೀನ್ ಪ್ರಾಪ್ಯ ದೀಪ್ರಾನ್ ಪ್ರಕಾಶಾನ್

ಶ್ವೇತಾರಣ್ಯಂ ವ್ರಜ ಬಹುಮತಂ ಧಾಮಮೃತ್ಯುಂಜಯಸ್ಯ .
ದೃಷ್ಟ್ವಾ ದೂರೇ ಸಕೃದಪಿ ಜನಾ ಯನ್ನ ಪಶ್ಯಂತ್ಯವಶ್ಯಂ
ಮೃತ್ಯೋರ್ವಕ್ತ್ರಂ ನಿಟಿಲಘಟಿತಭ್ರೂಕುಟೀಕಂ ಕದಾಚಿತ್ .. 70..

ಸೇವ್ಯಂ ಶಂಭೋರರುಣಮುರಸಸ್ತಾಡನಾದ್ದಂಡಪಾಣೇಃ
ಪಾದಾಂಭೋಜಂ ಶಿಖರಿತನಯಾಪಾಣಿಸಂವಾಹಯೋಗ್ಯಂ .

ಯೇನಾಕ್ರಾಂತೇ ಸತಿ ಗಿರಿಪತೌ ಲೋಷ್ಟಮಾನಾಸ್ಯಚಕ್ರ-
ಶ್ಚಕ್ರಂದಾಧಃಕೃತಭುಜವನೋ ರಕ್ಷಸಾಂ ಚಕ್ರವರ್ತೀ .. 71..

ಪಾರ್ಶ್ವೇ ಯಸ್ಯ ಪ್ರವಹತಿ ನಿಲಾ ನಾಮ ಕಲ್ಲೋಲಿನೀ ಸಾ
ಸಂಧ್ಯಾನೃತ್ತಭ್ರಮಿಷು ಪತಿತಾ ಮಸ್ತಕಾಜ್ಜಾಹ್ನವೀವ .

ನಾವಾಕ್ಷೇತ್ರಪ್ರಣಯಿ ರಮಯಾಕ್ರಾಂತದೋರ್ಮಧ್ಯಮಾಸ್ತೇ
ಕೂಲೇ ಯಸ್ಯಾಃ ಕುವಲಯದಲಶ್ಯಾಮಲಂ ಧಾಮ ಕಿಂಚಿತ್ .. 72..

ಸಾಕಂ ಕಾಂತೈರ್ಮಿಲತಿ ಲಲಿತಂ ಕೇರಲೀನಾಂ ಕದಂಬೇ
ಮತ್ಪ್ರೇಯಸ್ಯಾಃ ಪ್ರಿಯಸಖಮಹಾಮಾಘಸೇವಾಗತಾಯಾಃ .
ಪಾಯಂ ಪಾಯಂ ಮುಖಪರಿಮಲಂಮೋಹನಂಯತ್ರ ಮತ್ತಾಃ
ಪ್ರಾಯೋಽದ್ಯಾಪಿ ಭ್ರಮರಕಲಭಾ ನೈವ ಜಿಘ್ರಂತಿ ಪದ್ಮಾನ್ .. 73..

ಶೈವಾಲೌಘಚ್ಛುರಿತಕಮಲಾ ಸೈಕತಸ್ರಂಸಿಹಂಸಾ
ನೀತಾ ಕಾರ್ಶ್ಯಂ ತಪನಕಿರಣೈರ್ವಾಸರೇಷ್ವೇಷು ಸಿಂಧುಃ .
ಆಕೀರ್ಣಾಸ್ಯಾಮಲಕನಿಕರೈಃ ಶ್ರೋಣಿವಿಭ್ರಂಶಿಕಾಂಚೀಂ
ಮನ್ಯೇ ದೀನಾಂ ವಿರಹದಶಯಾ ಪ್ರೇಯಸೀಂ ಮೇಽನುಯಾಯಾತ್ .. 74..

ಶಾಸ್ತಾ ತಸ್ಯಾ ಯದಿ ತಟಪಥೈಃ ಶಂಬರಕ್ರೋಡವಾಸೀ
ತಿಷ್ಠನ್ನಶ್ವೇ ಜವಿನಿ ಮೃಗಯಾಕೌತುಕೀ ಸಂಚರೇತ .

ಲುಂಪೇಸ್ತಸ್ಯ ಶ್ರಮಜಲಕಣಾನ್ ಕೋಮಲೈಃ ಪಕ್ಷವಾತೈ-
ರ್ಭೂಯಾತ್ ಪ್ರೀತ್ಯೈ ಲಘು ಚ ಸಮಯೇ ಸೇವನಂ ಹಿ ಪ್ರಭೂಣಾಂ .. 75..

ತತ್ರಾಪ್ಯಸ್ಯಾಃ ಸಲಿಲಪವನಾಯತ್ರ ಯತ್ರ ಪ್ರಥಂತೇ

ಶಾಸ್ತ್ರವ್ಯಾಖ್ಯಾ ಹರಿಹರಕಥಾ ಸತ್ಕ್ರಿಯಾಭ್ಯಾಗತಾನಾ-

ತದ್ವಿಸ್ರಬ್ಧದ್ವಿಜಪರಿವೃತೇ ನಿಷ್ಕುಟಾದ್ರೌ ನಿಷಣ್ಣಃ
ಕೋಕೂಯೇಥಾಃ ಸ ಖಲು ಮಧುರಾಂ ಸೂಕ್ತಿಮಾಕರ್ಣ್ಯ ತುಷ್ಯೇತ್ .. 80..

ಶ್ಲಾಘ್ಯಚ್ಛಂದಸ್ಥಿತಿಮಯಿಮಯಾ ಶೋಭನೇಽರ್ಥೇ ನಿಯುಕ್ತಂ
ಶ್ರಾವ್ಯಂ ಶಬ್ದೈಃ ಸರಸಸುಮನೋಭಾಜಮಭ್ರಾಂತವೃತ್ತಿಂ .

ದೂರಪ್ರಾಪ್ತ್ಯಾ ಪ್ರಶಿಥಿಲಮಿವ ತ್ವಾಂ ಸಖೇ ಕಾವ್ಯಕಲ್ಪಂ
ಧೀಮಾನ್ ಪಶ್ಯೇತ್ ಸಯದಿ ನನು ತೇ ಶುದ್ಧ ಏವ ಪ್ರಚಾರಃ .. 81..
ಪಾರ್ಶ್ವಾದಸ್ಯ ಪ್ರಚಲಿತವತಃ ಪಾವನಾನಾಹರಂತಃ
ಕುಂದಸ್ವಚ್ಛಾನ್ ವೃಷಪತಿಮುಖಾಸಕ್ತರೋಮಂಥಫೇನಾನ್ .

ಛಿಂದ್ಯುಸ್ತಾಪಂ ತವ ವೃಷಪುರೀಸಂಗಿನಃ ಶಂಕರಾಂಕ-
ಕ್ರೀಡದ್ಗೌರೀಕಚತರಲನೋದ್ಗಂಧಯೋ ಗಂಧವಾಹಾಃ .. 82..
ಪೂರ್ವೋ ಭಾಗಃ ಸ್ತನಭರನತಃ ಪ್ರೇಕ್ಷ್ಯತೇ ಚೇಚ್ಚಲಾಕ್ಷಃ
ಪಶ್ಚಾದ್ಭಾಗೋ ಲಲಿತಚಿಕುರೋ ದೃಶ್ಯತೇ ನೋ ನಿತಂಬೀ .

ಇತ್ಥಂ ಗೌರ್ಯಾಯುಗಪದುಭಯಂ ದ್ರಷ್ಟುಕಾಮೋಽಷ್ಟಮೂರ್ತಿ-
ರ್ಮೂರ್ತಿದ್ವಂದ್ವಂ ವಹತಿ ಭಗವಾನ್ಯಃ ಸ ಮುಕ್ತ್ಯೈ ನಿಷೇವ್ಯಃ .. 83..
ಭೂಷಾಭೋಗಿಶ್ವಸಿತಪವನೈಃ ಭಾಲನೇತ್ರೇ ಪ್ರದೀಪ್ತೇ
ಸ್ವಿನ್ನಸ್ಯೇಂದೋರಮೃತಪೃಷತೈರೂರ್ಜಿತಂ ನಿರ್ಗಲದ್ಭಿಃ .
ಮೌಲೌಯಸ್ಯ ದ್ರುಹಿಣಶಿರಸಾಂ ಮಂಡಲಂ ಮಂಡಪಾಂತಃ-
ಕ್ಷ್ಮಾದೇವಾನಾಂ ಶ್ರುತಿಪದಜುಷಾಂ ಸಂಶಯಾನುಚ್ಛಿನತ್ತಿ .. 84..
ದ್ವಾರೋಪಾಂತಸ್ಥಿತಿಕೃದಣಿಮಾಪಾಂಗದತ್ತೇಹಿತಾರ್ಥೈ-
ರಾಶಾಪಾಲೈರ್ನಿಬಿಡಿತಬಹಿಃಪ್ರಾಂಗಣಂ ಸೇವಮಾನೈಃ .
ತಸ್ಯಾದೂರೇ ಕನಕಭವನಂ ಪಕ್ಷಪಾತಾತ್ ಪ್ರವಿಷ್ಟಃ

ರಜ್ಜುಗ್ರಾಹಂ ರುದತಿ ವಿಜಯಾ ರೂಢಹಾಸಂ ರುಣದ್ಧಿ .. 87..
ರಮ್ಯಾಂ ಹರ್ಮ್ಯಧ್ವಜಪಟಮರುದ್ವೀಜಿತಬ್ರಧ್ನಯುಗ್ಯಾ-
ಮಗ್ರೇ ಪಶ್ಯಾಂಜನಖಲಪುರೀಮಾಶ್ರಿತಾಂ ಶಂಕರೇಣ .

ಯತ್ರಾಶ್ಲಿಷ್ಟೋ ವರಯುವತಿಭಿಶ್ಚುಂಬತಿ ಸ್ವಿನ್ನಗಂಡಂ
ಚೂರ್ಣೀವಾತಃ ಪ್ರಿಯ ಇವ ರತಿಶ್ರಾಂತಮಾಸ್ಯಾರವಿಂದಂ .. 88..

ಸಾ ಚ ಪ್ರೇಕ್ಷ್ಯಾ ಸರಿದನುಪದಂಯತ್ರ ಕಲ್ಮಾಷಿತಾಯಾಂ

ಚಾರುಸ್ವಚ್ಛಾ ಶಫರನಯನಾ ಚಕ್ರವಾಕಸ್ತನಶ್ರೀಃ
ಕಲ್ಲೋಲಭ್ರೂಃ ಕಮಲವದನಾ ಕಮ್ರಶೌವಾಲಕೇಶಾ .

ಸಂಸೇವ್ಯಾ ಸ್ಯಾತ್ ಸರಸಮಧುರಾ ಸಾನುಕೂಲಾವತೀರ್ಣೈ-
ರ್ದುರ್ಗಾಹಾನ್ಯೈರಿತಿ ಹಿ ಸರಣಿಃ ಕಾಪಿ ಗಾಂಭೀರ್ಯಭಾಜಾಂ .. 90..

ತ್ವಯ್ಯಾಕಾಶೇ ಸುಭಗ ತಟಿನೀಂ ಲಂಬಮಾನೇ ಸಲೀಲಂ
ಬಿಂಬಂ ದೃಷ್ಟ್ವಾ ಪಯಸಿಮಣಿಭಂಗಾಮಲೇ ಕಂಪಮಾನಂ .

ವೀಚೀವೇಗಪ್ರಚಲದಸಿತಾಂಭೋಜಿನೀಗುಚ್ಛಬುದ್ಧ್ಯಾ

ದೃಷ್ಟ್ವಾ ಸೇರ್ಷ್ಯಾ ಇವ ಕುವಲಯಾಧ್ಯೇಯಶೋಭೈರಪಾಂಗೈಃ .. 2..

ಯತ್ರೋದೀರ್ಣಾ ಮರತಕರುಚಶ್ಚಂದ್ರಶಾಲಾತಲೇಭ್ಯಃ .
ಘಾಸಭ್ರಾಂತ್ಯಾ ಗಗನಪದವೀದೀರ್ಘಪಾಂಥಾಯಮಾನಾ-

ಯತ್ರೋದ್ಯಾನೇ ಮಲಿನಿತದಿಶಾಕುಂಜಪುಂಜೇ ತರೂಣಾಂ

ಅನ್ಯಾಮಗ್ರೇ ಮಮಮಣಿಗೃಹೇ ಭುಕ್ತವಾನಿತ್ಯವಾದೀ-
ರ್ಮುಗ್ಧೇ ಕಾಂತೋ ಧೃತನಖಪದಾ ಭಿತ್ತಿಲೀನಾ ಕಿಮೇಷಾ .

ಇತ್ಥಂ ಯಸ್ಯಾಂ ಸ್ಮಿತಲವಜುಷೋ ಹ್ರೇಪಯಂತೇ ನವೋಢಾಂ
ಸಖ್ಯಸ್ತಸ್ಯಾಸ್ತನುಮನುಪಮಾಂ ಬಿಂಬಿತಾಂ ದರ್ಶಯಂತ್ಯಃ .. 7..

ಚಿಲ್ಲೀವಲ್ಯಾ ಧನುಷಿ ಘಟಿತೇ ಕ್ಷಿಪ್ತ ಏವೇಕ್ಷುಕಾಂಡೋ
ನೇತ್ರೋಪಾಂತೇ ವಹತಿ ಶರತಾಂ ನ್ಯಸ್ತಮೇವಾರವಿಂದಂ .

ರೋಮಾವಲ್ಯಾಮಪಿ ಗುಣದಶಾಂ ಯತ್ರ ಬಿಂಬಾಧರಾಣಾಂ
ಬಿಭ್ರಾಣಾಯಾಂ ಮದನವಿಭುನಾ ಭ್ರಂಶಿತೈವಾಲಿಮಾಲಾ .. 8..

ಶೃಂಗಾರಾಬ್ಧಿಪ್ಲವ ಇವ ಗಲದ್ವೇಣಿ ಕಂಪ್ರಸ್ತನಂ ತತ್
ಭ್ರಶ್ಯನ್ನೀವಿ ಸ್ಥಿತಮಿತಿ ವಿಟಾ ವೀಕ್ಷ್ಯ ಸಂಶ್ಲಿಷ್ಯ ಯತ್ರ .
ಮುಗ್ಧಾಕ್ಷೀಣಾಂ ಮುಕುಲಿತದೃಶಾಂಮೋಹನಾಡಂಬರಾಂತೇ
ಭೂಯಃ ಶ್ರಾಂತಂ ಪುನರಪಿ ರತೋದ್ಯೋಗಮುದ್ವೇಲಯಂತಿ .. 9..

ಯಸ್ಯಾಂ ಮೇಘಾ ಹರಿಮಣಿಶಿಲಾಹರ್ಮ್ಯಪರ್ಯಂತಭಾಜೋ
ನ ಜ್ಞಾಯೇರನ್ ಶ್ರವಣಸುಭಗಂ ಗರ್ಜಿತಂ ಚೇನ್ನ ದದ್ಯುಃ .
ವಿದ್ಯುದ್ವಲ್ಲೀ ಪುನರಪಿ ನವಾರಬ್ಧಸಂಭೋಗಲೀಲಾ-
ವೇಲ್ಲತ್ಕಾಂತಾವಿಪುಲಜಘನಸ್ರಸ್ತಕಾಂಚೀಸಮೈವ .. 10..

ತಸ್ಯಾಂ ಲಕ್ಷ್ಮೀರಮಣನಿಲಯಂ ದಕ್ಷಿಣೇನೇಕ್ಷಣೀಯಂ
ಮತ್ಕಾಂತಾಯಾಃ ಸದನಮಭಿತೋ ವೇಷ್ಟಿತಂ ರತ್ನಸಾಲೈಃ .
ಮಧ್ಯೇ ಸೌಧಂ ಕನಕಘಟಿತಂ ಬಿಭ್ರದೂಢಚ್ಛದೌಘೇ
ಯಸ್ಮಿನ್ನಂಭೋರುಹ ಇವ ಕನತ್ಕರ್ಣಿಕೇ ಖೇಲತಿ ಶ್ರೀಃ .. 11..
ಮಾಹಾಭಾಗ್ಯಂ ರತಿಪತಿಭುಜಾಡಂಬರಃ ಪೌನರುಕ್ತ್ಯಾತ್
ಕಲ್ಯಾಣೌಘಃ ಸ್ಫುರತಿ ರಸಿಕಾನಂತತಾಪ್ಯತ್ರ ಹೀತಿ .

ಏಷಾಮಾದ್ಯಕ್ಷರಗಣಮುಪಾದಾಯ ಬದ್ಧೇನ ನಾಮ್ನಾ
ಮಾನ್ಯಂ ಮಾರಕ್ಕರನಿಲಯನಂಯತ್ಕವೀಂದ್ರಾ ಗೃಣಂತಿ .. 12..

ಲೀಲಾವಾಪೀ ಲಸತಿ ಲಲಿತಾ ತತ್ರ ಸೋಪಾನಮಾರ್ಗೇ
ಮಾಣಿಕ್ಯಾಂಶುಸ್ಫುರಣಸತತಸ್ಮೇರನಾಲೀಕಷಂಡಾ .

ಯತ್ರಾಯಾಂತ್ಯಾಃ ಪಯಸಿ ವಿಮಲೇ ಸ್ನಾತುಮಸ್ಮತ್ಪ್ರಿಯಾಯಾ
ಮನ್ಯೇ ಯಾನಾಭ್ಯಸನವಿಧಯೇ ಮಲ್ಲಿಕಾಕ್ಷಾ ವಸಂತಿ .. 13..

ತಸ್ಯಾಸ್ತೀರೇ ಪುನರುಪವನಂ ತತ್ರ ಚೂತೋಽಸ್ತಿ ಪೋತ-
ಸ್ತ್ವಜ್ಜತೀಯೈಃ ಪಿಕ ಪರಿವೃತಃ ಪಲ್ಲವಾಸ್ವಾದಲುಬ್ಧೈಃ .
ಪಾರ್ಶ್ವೇ ಚಾಸ್ಯ ಸ್ತಬಕನಮಿತಾ ಮಾಧವೀಮುಗ್ಧವಲ್ಲೀ
ಪ್ರೇಯಸ್ಯಾ ಮೇ ಪರಿಣಯಮಹಂ ಪ್ರಾಪಿತೌ ಸಾದರಂಯೌ .. 14..

ತಸ್ಯಾದೂರೇ ಮರತಕತಲೇ ಹೇಮಬದ್ಧಾಲವಾಲಃ
ಸಿಕ್ತೋ ಮೂಲೇ ಹಿಮಜಲಭರೈಶ್ಚಂಪಕಃ ಕಶ್ಚಿದಾಸ್ತೇ .

ಲಬ್ಧ್ವಾ ಸಖ್ಯಾಸ್ತವ ಸ ಸುಕೃತೀ ಸ್ಮೇರವಕ್ತ್ರಾಬ್ಜರಾಗಂ
ಸೂತೇ ತಸ್ಯಾಸ್ತನುಲತಿಕಯಾ ತುಲ್ಯವರ್ಣಂ ಪ್ರಸೂನಂ .. 15..

ಕ್ರೀಡಾನೃತ್ತೇ ಭವನಶಿಖಿನಾಂ ದೂರಮುಕ್ತಾಹಿಸಂಗಾ
ಸಾಂದ್ರಚ್ಛಾಯಾಹೃತರವಿಕರಾ ತತ್ರ ಪಾಟೀರವಾಟೀ .

ಮಧ್ಯೇ ತಸ್ಯಾಂ ಸ ಖಲು ಲತಿಕಾಮಂಡಪೋ ರತ್ನಭೂಮಿಃ
ಶಶ್ವದ್ಯಸ್ಮಿನ್ ಕಿಮಪಿ ವಲತಿ ಸ್ಮಾವಯೋಃ ಪ್ರೇಮವಲ್ಲೀ .. 16..

ಸ್ನಿಗ್ಧಸ್ಕಂಧಸ್ರುತಮಧುರಸಃ ಕಿಂಚ ತಸ್ಯೋಪಕಂಠೇ
ಕೂಜದ್ಭೃಂಗಃ ಕುರವಕತರುರ್ಯಃ ಕುರಂಗೇಕ್ಷಣಾಯಾಃ .
ಕಾಲೇ ಕಾಲೇ ಕರಿಕರಶಿರೋವಿಭ್ರಮಾಭ್ಯಾಂ ಭುಜಾಭ್ಯಾ-
ಮಾಶ್ಲಿಷ್ಟಾಂಗೋ ವಹತಿ ಮುಕುಲಚ್ಛದ್ಮನಾ ರೋಮಭೇದಾನ್ .. 17..

ಸ್ಥಾನೇಷ್ವೇಷು ಕ್ವಚನ ಕಥಿತೇಷೂತ್ಸುಕಾ ಪುಷ್ಪಶಯ್ಯಾ-
ಮಧ್ಯಾಸೀನಾ ಪರಿಜನಕೃತಾಂ ಸಾ ನ ಚೇದೀಕ್ಷಿತಾ ಸ್ಯಾತ್ .

ಪ್ರಾಸಾದೋಽಸ್ಯಾಃ ಪರಮಭಿಮತಃ ಕೋಽಪಿ ಮಾಹೇಂದ್ರನೀಲ-

ಸ್ತಸ್ಮಿನ್ ದೃಶ್ಯಾ ತಟಿದಿವ ಘನೇ ಚಾರುರೂಪಾ ಪ್ರಿಯಾ ಮೇ .. 18..

ಸಾ ನೇತ್ರಾಣಾಮಮೃತಗುಲಿಕಾ ಸೃಷ್ಟಿಸಾರೋ ವಿಧಾತುಃ
ಸೌಂದರ್ಯೇಂದೋಃ ಪ್ರಥಮಕಲಿಕಾ ದೀಪಿಕಾ ಭೂತಧಾತ್ರ್ಯಾಃ .
ಕಂದರ್ಪಸ್ಯ ತ್ರಿಭುವನವಿಭೋಃ ಕಾಂಚನೀ ಕೇತುಯಷ್ಟಿಃ
ಶೃಂಗಾರಾಬ್ಧೇಃ ಶಶಧರಕಲಾ ಜೀವಿತಂ ಮೇ ದ್ವಿತೀಯಂ .. 19..

ಪಶ್ಯನ್ನೇನಾಂ ಬಹಲಸುಷಮಾಮಂಡಲಾಂತರ್ನಿಮಗ್ನಾಂ
ಮಧ್ಯೇಽನ್ಯಾಸಾಮಪಿ ಚಲದೃಶಾಂ ಜ್ಞಾಸ್ಯಸೇ ನೋ ಕಥಂ ತ್ವಂ .

ಜ್ತೋತ್ಸ್ನಾಜಾಲಸ್ನಪಿತಭುವನಾ ತಾರಕಾಣಾಂ ಸಮೀಪೇ
ಚಾಂದ್ರೀ ಮೂರ್ತಿಃ ಕಥಯ ಜಗತೋ ಜ್ಞಾಪ್ಯತೇ ಕೇನ ರಾತ್ರೌ .. 20..
ಸಾಂದ್ರಾಮೋದಸ್ತಿಮಿರನಿಕರಶ್ಚಂದ್ರಮಾ ನಿಷ್ಕಲಂಕಃ
ಶೈಲೌ ಹೈಮೌ ಭ್ರಮರಪಟಲೀಕೀಲಿತೋ ವ್ಯೋಮಭಾಗಃ .
ಕಮ್ರಂ ಚಕ್ರಂ ಮೃದುಕರಿಕರದ್ವಂದ್ವಮಬ್ಜೇ ಸಲೀಲೇ
ಸರ್ವಂ ಚೈತನ್ಮದನಘಟಿತಂ ಸೌಮ್ಯ ಸಂಭೂಯ ಸಾಭೂತ್ .. 21..

ನೀಚೀಕುರ್ವಂತ್ಯಲಸವಲಿತಾ ನೇತ್ರಪಾತಾಃ ಕುರಂಗಾನ್
ವೀಚೀಗರ್ವಂ ಹರತಿ ನಿಖಿಲಂ ವಿಭ್ರಮಾಂದೋಲಿತಾ ಭ್ರೂಃ .
ಪಾಣೀ ಕಲ್ಪದ್ರುಮಕಿಸಲಯಪ್ರಾಭವಂ ನ ಕ್ಷಮೇತೇ
ವಾಣೀ ತಸ್ಯಾ ವಹತಿ ಭವತಾಂ ಪಂಚಮೈರ್ಬಾಲಮೈತ್ರೀಂ .. 22..

ಸಾ ಕಾಂತಿಶ್ಚೇದ್ದ್ರವತಿ ಕನಕಂ ತನ್ಮುಖಂ ಚೇತ್ ಕ ಇಂದುಃ
ಸಾ ಚೇದ್ ಬಿಂಬಾಧರಮಧುರತಾ ತಿಕ್ತತಾಮೇತಿ ಮಾಧ್ವೀ .

ಸಾ ವಾ ತಸ್ಯಾ ಯದಿ ತನುಲತಾ ಮಾಲತೀ ಲೋಹತುಲ್ಯಾ
ತೌ ಚೇದೂರೂ ಕನಕಕದಲೀಸ್ತಂಭಯೋಃ ಕ್ವಾಪಿ ಡಂಭಃ .. 23..

ಉಕ್ತೇಷ್ವೇವ ಪ್ರಸಜತಿ ಪುನರ್ನವ್ಯಲಾವಣ್ಯಸಾರೇ-
ಷ್ವಂಗೇಷ್ವಸ್ಯಾ ಮಮ ಕಥಯತೋ ಹಂತ ವಾಚಾಂ ಪ್ರವೃತ್ತಿಃ .
ತಾದೃಗ್ಭೂತೇ ಮನಸಿ ವಿವಶೇ ಕಿನ್ನು ಕುರ್ವೀತ ಸೇಯಂ
ಯದ್ಯಚ್ಚೇತೋ ವಿಮೃಶತಿ ಗಿರಾಂ ತತ್ತದೇವಾಭಿಧೇಯಂ .. 24..

ಅದ್ಯ ಪ್ರಾಯಃ ಪ್ರಣಯಿನಿಮಯಿಪ್ರೋಷಿತೇ ಭಾಗ್ಯದೋಷಾತ್
ಕಲ್ಪಪ್ರಾಯೈರಹಹ ದಿವಸೈರೇಭಿರುತ್ಕಂಠಮಾನಾ .

ಸಂಜಾಯೇತ ಪ್ರಬಲವಿರಹೋದ್ವೇಜಿತಾ ಪೇಶಲಾಂಗೀ
ಮೂರ್ಛದ್ಘರ್ಮಜ್ವರಪರವಶಾ ನೀಲಕಂಠೀವ ಖಿನ್ನಾ .. 25..
ಯತ್ರಾಪಾಂಗದ್ಯುತಿಕವಚಿತೇ ಕಿಂಚಿದುತ್ಸಾರ್ಯ ಕೇಶಾನ್
ದತ್ತಃ ಪ್ರೇಮ್ಣಾ ದಿನಮನು ಮಯಾ ದೀರ್ಘಿಕಾರಕ್ತಪದ್ಮಃ .
ತಸ್ಮಿನ್ನಸ್ಯಾ ಭವತಿ ನಿಯತಂ ಹಂತ ಚಿಂತಾಕುಲಾಯಾ
ಗಂಡನ್ಯಸ್ತಃ ಕರಕಿಸಲಯಃ ಕರ್ಣಜಾಹೇಽವತಂಸಃ .. 26..
ಪಕ್ಷ್ಮಸ್ಪಂದಃ ಸಮಜನಿ ಸಖೇ ಪಶ್ಯತೋರ್ಮಾಂಯಯೋಃ ಪ್ರಾಙ್-

ನಿಷ್ಪತ್ರಾಕೃನ್ಮಯಿ ತು ವಿಧಿನಾ ತಾದೃಶೇ ದೂರನೀತೇ .

ಅಂತರ್ಬಾಷ್ಪಚ್ಛುರಣನಿಭೃತೇ ಸಾಂಪ್ರತಂ ತೇ ಮೃಗಾಕ್ಷ್ಯಾ
ನೇತ್ರೇ ಧತ್ತಸ್ತುಹಿನಕಣಿಕಾದಂತುರಾಂಭೋಜದೈನ್ಯಂ .. 27..

ಸಾಂದ್ರಾಮೋದಂ ಸಪಟು ಸದಯಂ ಸಸ್ಮರಂ ಸಾನುತರ್ಷಂ
ಸಂಭೋಗಾಂತೇ ಮುಹುರಪಿ ಮಯಾ ಸಾದರಂ ಚುಂಬಿತೋ ಯಃ .
ನರ್ಮಾಲಾಪಸ್ಮಿತಲವಸುಧಾಸೇಚನೈರ್ಮುಚ್ಯಮಾನ-

ಸ್ತಾಮ್ಯತ್ಯುಷ್ಣಶ್ವಸಿತಪವನೈಃ ಸೋಽತಿ ಬಿಂಬಾಧರೋಽಸ್ಯಾಃ .. 28..
ಕ್ರೀಡಾಶೈಲೌ ಮದನನೃಪತೇಃ ಕಾಂತಿಪೂರಸ್ಯ ಕೋಕೌ
ಸ್ಯಾತಾಂ ತಸ್ಯಾ ಧ್ರುವಮುರಸಿಜೌ ಕಿಂಚಿದಾಪಾಂಡುಮೂಲೌ .

ಮದ್ವಿಶ್ಲೇಷಃ ಶರದುಡುನಿಭಾಂ ತ್ಯಾಜಯನ್ ಹಾರಮಾಲಾಂ
ಮನ್ಯೇ ಭೀತೋ ವಿತರತಿ ತಯೋರಶ್ರುಧಾರಾಭಿರನ್ಯಾಂ .. 29..

ಭೂಷಾಸ್ವಾಸ್ಥಾಂ ಯದಪಿ ಜಹತೀ ತಾಂ ವಹತ್ಯೇವ ಕಾಂಚೀಂ
ಗ್ರಾಹಂ ಗ್ರಾಹಂ ಪೃಥು ಪೃಥು ಮಯಾ ಮೌಕ್ತಿಕಂ ಗುಂಭಿತಾ ಯಾ .

ಶ್ರೋಣೀಬಿಂಬೇ ಸುಮಹತಿ ತಯಾ ಭೂಷಿತೇ ಕೋಮಲಾಂಗ್ಯಾಃ
ಸಾಲಾವೀತಾಂ ಸ ಕಿಲ ಮದನೋ ಮನ್ಯತೇ ರಾಜಧಾನೀಂ .. 30..

ಮಚ್ಚಿತಾಖ್ಯದ್ವಿಪನಿಯಮನಾಲಾನಯೋರ್ದ್ವಂದ್ವಮೂರ್ವೋಃ
ಶ್ರೋಣೀಭಾರಾದಲಸಮಧುನಾ ಜಾಯತೇ ಖಿನ್ನಖಿನ್ನಂ .

ಆರಬ್ಧಾನಾಂ ಹರ ಹರ ಮಯಾಯತ್ರ ಸಂವಾಹನಾನಾಂ
ನಿತ್ಯಂ ಜಾತಾ ನಿರವಧಿರಸಾಃ ಕೇಽಪಿ ಕೇಽಪ್ಯಂತರಾಯಾಃ .. 31..

ಆದ್ವಾರಾಂತಂ ಮದಭಿಗಮನಾಶಂಕಯಾ ಚಂಚಲಾಕ್ಷ್ಯಾ
ಯಾತಾಯಾತೈಃ ಕಿಸಲಯನಿಭೌ ಕ್ಲಿಶ್ಯತಃ ಪಾದಪದ್ಮೌ .
ಮಿಥ್ಯಾಗೋತ್ರಸ್ಖಲನಮಸಕೃತ್ ಪ್ರಸ್ತುತಂ ಹಂತಯಾಭ್ಯಾಂ
ಲಬ್ಧುಂ ಪಾದಪ್ರಣತಿಷು ಮಯಾ ಹಂತ ಸಂತಾಡನಾನಿ .. 32..

ಮೋಹಾದ್ವೈತಂ ವಿಹರತಿ ಧೃತಿರ್ಲೀಯತೇ ಜಾಡ್ಯಮೀನೇ
ಭಾತ್ಯುನ್ಮಾದೋ ಭ್ರಮತಿ ಮತಿರಿತ್ಯಾದಿ ಸೋಽಹಂ ನ ವೇದ್ಮಿ .
ಬಾಣಂ ಮುಂಚನ್ ಪರಿಸರಚರೋ ನ ಸ್ವಪನ್ ನಾಪಿ ಖಾದನ್
ಕೃತ್ಸ್ನಂ ಜಾನಾತ್ಯಲಸಗಮನೇ ಕೇವಲಂ ಪಂಚಬಾಣಃ .. 52..
ಕಾಲೇ ಚಾಸ್ಮಿನ್ ಕನದಲಿಭೃತಃ ಕಂಪಿತಾಗ್ರಪ್ರವಾಲಾಃ
ಕಮ್ರಾ ವಲ್ಲ್ಯಃ ಕಿಮಪಿಮರುತಾ ಚುಂಬಿತಾ ದಕ್ಷಿಣೇನ .

ಕಿಂಚಿದ್ದಷ್ಟಾಧರಕಿಸಲಯಾಂ ಪ್ರಾಙ್ಮಯಾ ಭೋಗಕಾಲೇ

ಸ್ಮಾರಂ ಸ್ಮಾರಂ ಕಥಮಪಿಮಯಾಮುಹ್ಯತಾ ಸಹ್ಯತೇಽಸೌ

ದ್ದೃಷ್ಟ್ವಾ ಭಾನೋಃ ಕಿರಣಮರುಣಂ ಜಂಭಶತ್ರೋರ್ದಿಗಂತೇ .

